Тиркеме

“Аскер кызматкерлерин пенсия менен камсыз кылуу жөнүндө” 
Кыргыз Республикасынын Мыйзамына ылайык прокурорлорго жана прокуратура органдарынын тергөөчүлөрүнө пенсияны тариздөөнүн тартиби жөнүндө убактылуу жобо


1-глава
Иштеп жаткан прокурорлорго жана прокуратура органдарынын тергөөчүлөрүнө пенсияны тариздөөнүн тартиби

1. “Аскер кызматкерлерин пенсия менен камсыз кылуу жөнүндө” Кыргыз Республикасынын Мыйзамына ылайык пенсияны тариздөө укугу жаралган иштеп жаткан прокурорлор жана прокуратура органдарынын тергөөчүлөрү Кыргыз Республикасынын Башкы прокуратурасына ээлеген кызмат ордунан бошотуу (прокуратура органдарынан бошотуу) тууралуу арызды бир эле мезгилде пенсия дайындоо тууралуу арыз  берүү менен кайрылууга укуктуу.
2. Арыз прокурордун жана тергөөчүнүн өздүк иши турган прокуратура органынын кадрлар кызматына жиберилет. Өздүк иши, арыз менен кайрылган адамдын аты-жөнү, туулган датасы жана жылы, жынысы, прокуратура органдарында акыркы ээлеген кызмат орду, атайын класстык чини (аскердик наамы), камсыздандырылган жалпы стажы, кадр маселелери боюнча кызмат адамы жана анын жетекчиси тарабынан кол коюлган кызмат оруну боюнча иштеген жылдары көрсөтүлгөн маалымдамасы менен бирге прокуратуранын аймактык бөлүмүнүн кадрлар кызматына берилген арыз үч күндөн кечиктирилбей Кыргыз Республикасынын Башкы прокуратурасынын кадрлар кызматына жиберилет. Ушул абзацтын экинчи сүйлөмүндөгү маалымдамага Кыргыз Республикасынын Башкы прокуратурасынын кадрлар кызматынын жетекчиси кол коёт жана аталган кызматтын мөөрү менен күбөлөндүрүлөт.
Өздүк иши Кыргыз Республикасынын Башкы прокуратурасында  турган прокурорлорго жана тергөөчүлөргө материалдар Кыргыз Республикасынын Башкы прокуратурасынын кадрлар кызматы тарабынан даярдалат.
 3. Пенсия дайындоо тууралуу арыз Кыргыз Республикасынын Башкы прокуратурасы тарабынан аныкталган форма боюнча берилет. Арыз пенсияны тариздөө жөнүндө арыздарды каттоо китебине ал берилген күнү, ал эми прокуратура органдарынын аймактык органдарынан жана Кыргыз Республикасынын Социалдык фондунан жиберилген арыздар Кыргыз Республикасынын Башкы прокуратурасына келип түшкөн күнү катталууга тийиш. Арызга анын катталгандыгы жөнүндө белги коюлат.
4. Арыздарды каттоо китебине төмөнкү маалыматтар киргизилет: арыз кимден келип түштү, арыздын кыскача мазмуну, арызды каттоонун датасы жана номери, арызды каттаган адамдын аты-жөнү жана кызмат орду, Кыргыз Республикасынын Башкы прокуратурасы тарабынан түзүлгөн Кыргыз Республикасынын Башкы прокуратурасынын Пенсиялар боюнча комиссиясы (мындан ары - Пенсиялар боюнча комиссия) тарабынан арызды кароонун жыйынтыгы, ушул Жобонун 2-пунктунда аталган түзүлгөн маалымдама жөнүндө маалыматтар көрсөтүлөт. 
Прокурордун жана тергөөчүнүн кызмат орду боюнча иштеген жылдары, Кыргыз Республикасынын Өкмөтү тарабынан белгиленген тартипте аныкталат.
5. Пенсия дайындоо жөнүндө арыз, пенсия дайындоо жөнүндө арызды бергендигине байланыштуу ээлеген кызматынан бошотуу жөнүндө арыз, маалымдама, прокурордун (тергөөчүнүн) өздүк иши прокуратура органынын кадрлар кызматынын коштоочу каты менен бирге катталган күндөн беш күндөн кечиктирилбей Пенсиялар боюнча комиссиясына берилет. Пенсиялар боюнча комиссиянын иш тартибин Кыргыз Республикасынын Башкы прокуратурасы аныктайт. Комиссиянын ишин Кыргыз Республикасынын Башкы прокуратурасынын кадрлар кызматы камсыз кылат. 
6. Арызды жана ага тиркелген материалдарды кароонун жыйынтыгы менен Пенсиялар боюнча комиссия пенсияны дайындоо же баш тартуу жөнүндө чечим кабыл алат. Пенсияны дайындоодон баш тартуу иш стажысы, иштеген жылдары, прокурордун (тергөөчүнүн) курагы жөнүндө маалыматтар, ошондой эле “Аскер кызматкерлерин пенсия менен камсыз кылуу жөнүндө” Кыргыз Республикасынын Мыйзамына ылайык пенсияны дайындоонун талаптары үчүн башка негиздер жөнүндө берилген маалыматтар туура келбеген учурда болушу мүмкүн.
7. Пенсияны дайындоо жөнүндө чечим кабыл алынган учурда          прокурордун жана тергөөчүнүн ээлеген кызмат ордунан бошотуу (прокуратура органдарынан бошотуу) тууралуу арызы Кыргыз Республикасынын Башкы прокуратурасынын кадрлар кызматына берилет, ал эми бардык материалдар Пенсия боюнча комиссиянын чечими менен  Кыргыз Республикасынын Башкы прокуратурасынын Иш башкармалыгына пенсияны эсептөө жана төлөө үчүн берилет. Кыргыз Республикасынын Башкы прокуратурасынын Иш башкармалыгы эсептөөлөрдү түзөт, анын негизинде пенсияны кошуп эсептөө жана төлөө  ишке ашырылат.
	Ээлеген кызматынан бошотуу (прокуратура органдарынан бошотуу) жөнүндө буйрук чыкканга чейин пенсия дайындалбайт.
	Эгерде мыйзамда башкача каралбаса, биринчи пенсия арыз берилген айдан кийинки айдан тартып эсептелет. Пенсия пенсионердин банк эсебине пенсия эсептеле турган айдан кийинки айдын 5-күнүнөн кечиктирбей которулат. 




2-глава 
Учурдагы пенсионер-прокурорлордун жана тергөөчүлөрдүн Кыргыз Республикасынын Башкы прокуратурасынын линиясы боюнча пенсиялык камсыздоого өтүү тартиби

	8. Кыргыз Республикасынын Социалдык фондунун линиясы боюнча пенсия алган иштеп жаткан пенсионер-прокурорлор жана тергөөчүлөр ушул Жобо күчүнө кирген күнгө “Аскер кызматкерлерин пенсия менен камсыз кылуу жөнүндө” Кыргыз Республикасынын Мыйзамына ылайык Кыргыз Республикасынын Башкы прокуратурасынан пенсия алууга укуктуу.
	Жалпы камсыздандырылган стажысы 25 жылдан кем болбогон 12,5 жылдан кем эмес прокуратура органдарында иштеген эркектер; жалпы камсыздандырылган стажысы 20 жылдан кем болбогон 10 жылдан кем эмес иштеген жылдары бар аялдар учурдагы пенсионер-прокурор жана тергөөчү адамдар деп түшүндүрүлөт. 
	9. Учурдагы пенсионер-прокурорлор жана тергөөчүлөр аларга пенсия кошуп эсептеле турган Кыргыз Республикасынын Социалдык фондунун органдарына аларды Кыргыз Республикасынын Социалдык фондунун линиясы боюнча пенсиялык камсыз кылуудан чыгаруу жана “Аскер кызматкерлерин пенсия менен камсыз кылуу жөнүндө” Кыргыз Республикасынын Мыйзамына ылайык Кыргыз Республикасынын Башкы прокуратурасынын линиясы боюнча пенсиялык камсыз кылууга өтүү жөнүндө арыз менен кайрылышат.
	10. Арызга учурдагы пенсионер-прокурорлор жана тергөөчүлөр ушул Жобонун 2-пунктунда каралган маалыматтарды көрсөтүшөт.
	11. Берилген арыз Кыргыз Республикасынын Социалдык фондунун аймактык органдары тарабынан алар келип түшкөн күнү катталууга тийиш. Арыздарга алардын катталгандыгы жөнүндө белги коюлат.
	12. Пенсиялык камсыздоо боюнча арыз жана материалдар Кыргыз Республикасынын Социалдык фондунун аймактык органдары тарабынан Кыргыз Республикасынын Социалдык фондуна жети күндөн кечиктирилбей, ал эми Кыргыз Республикасынын Социалдык фондунан Кыргыз Республикасынын Башкы прокуратурасына үч күндөн кечиктирилбей берилет. Учурдагы  пенсионер-прокурорлордун жана тергөөчүлөрдүн арызы Кыргыз Республикасынын Башкы прокуратурасына түштү деп Кыргыз Республикасынын Социалдык фондунан Кыргыз Республикасынын Башкы прокуратурасына материалдар келип түшкөн күн эсептелет.
	13. Кыргыз Республикасынын Социалдык фондунан Кыргыз Республикасынын Башкы прокуратурасына коштоочу кат менен бирге келип түшкөн пенсиялык документтер алар түшкөн күнү катталууга тийиш. 
	14. Кыргыз Республикасынын Социалдык фондунан Кыргыз Республикасынын Башкы прокуратурасына пенсия дайындоо маселеси боюнча келип түшкөн материалдар ушул Жобонун 1-главасында каралган тартипте каралат.
	15.  Кыргыз Республикасынын Социалдык фондунун линиясы боюнча пенсия алуучу пенсионер-прокурорлор жана тергөөчүлөр Кыргыз Республикасынын Социалдык фондунун органдарынан Кыргыз Республикасынын Башкы прокуратурасында пенсияны кошуп эсептөө башталган айдан тартып чыгарылат.
	16. Кыргыз Республикасынын Башкы прокуратурасынын линиясы боюнча пенсия дайындоодон баш тарткан учурда материалдар Пенсиялар боюнча комиссиянын чечими менен бирге Кыргыз Республикасынын Социалдык фондуна кайтарылып берилет.
	17.  Учурдагы пенсионер-прокурорлорду жана тергөөчүлөрдү которуу боюнча Кыргыз Республикасынын Социалдык фондунун жана Кыргыз Республикасынын Башкы прокуратурасынын өз ара аракеттенүүсү боюнча башка маселелер Кыргыз Республикасынын Социалдык фонду менен Кыргыз Республикасынын Башкы прокуратурасынын ортосунда түзүлгөн макулдашуу менен жөнгө салынат.

3-глава
 “Аскер кызматкерлерин пенсия менен камсыз кылуу жөнүндө” Кыргыз Республикасынын Мыйзамына ылайык мурдагы прокурорлорго  жана прокуратура органдарынын тергөөчүлөрүнө пенсияларды тариздөөнүн тартиби

	18. Мурда прокуратура органдарында иштеген жана прокурордун жана прокуратура органдарында тергөөчүнүн кызмат ордун ээлеген,             20 жана андан ашык иштеген жылдары бар адамдар, ошондой эле камсыздандырылган жалпы стажы 25 жылдан кем эмес, анын ичинен прокурордук кызмат орундарда 12 жыл 6 айдан кем болбогон, жашы 50дөн кем эмес эркектер;   20 жылдан кем эмес камсыздандырылган жалпы стажы, анын ичинен прокурордук кызмат орундарда 10 жылдан кем болбогон, жашы 45тен кем эмес аялдар жана “Аскер кызматкерлерин пенсия менен камсыз кылуу жөнүндө” Кыргыз Республикасынын Мыйзамынын                 13-беренесинде каралган негиздер боюнча бошотулгандар пенсия дайындоо жөнүндө арыз менен Кыргыз Республикасынын Башкы прокуратурасына кайрылууга укуктуу.
[bookmark: _GoBack]	19. Арыз түздөн-түз Кыргыз Республикасынын Башкы прокуратурасына (кадрлар башкармалыгына) жана өздүк иши турган прокуратуранын аймактык бөлүмүнө Кыргыз Республикасынын Башкы прокуратурасы тарабынан аныкталган  форма боюнча берилет.
	20. Арызга прокурор жана тергөөчү катары иштеген жылдарын кошо алганда,  эмгек ишмердиги жөнүндө маалыматты камтыган эмгек китепчеси же анын нотариустан күбөлөндүрүлгөн көчүрмөсү тиркелет.
	21. Арыз катталууга тийиш. Арызды каттоо, маалымдаманы түзүү жана аларды мурдагы прокурордун жана тергөөчүнүн өздүк иши менен бирге Пенсиялар боюнча Комиссияга берүү, ошондой эле аларды кароо ушул Жобонун 1-главасында каралган тартипте ишке ашырылат.
4-глава
Кыргыз Республикасынын Башкы прокуратурасынын линиясы боюнча  пенсиялык  камсыздоого, жөлөкпул, үстөк акы жана кошумча акы алууга укугу пайда болгон башка адамдардын кайрылуу тартиби

	22. Пенсионерлер, алардын үй-бүлө мүчөлөрү, ошондой эле башка адамдар Кыргыз Республикасынын Башкы прокуратурасына пенсия дайындоо же түрүн өзгөртүү, жөлөкпул төлөө, иштеп жаткан пенсияга кошумча акыны жана үстөк акыны “Аскер кызматкерлерин пенсия менен камсыз кылуу жөнүндө” Кыргыз Республикасынын Мыйзамында каралгандардын алкагында ишке ашыруу жөнүндө арыз менен кайрылууга укуктуу.
	23. Арыз түздөн-түз Кыргыз Республикасынын Башкы прокуратурасына (кадрлар башкармалыгына), Кыргыз Республикасынын Башкы прокуратурасы тарабынан аныкталган форма боюнча берилет. Өтүнүчтү канааттандыруу үчүн арызга кырдаал жана укуктук негиздер кеңири жазылышы керек.
	24. Арыз катталууга тийиш. Арызды каттоо, маалымдаманы түзүү жана Пенсиялар боюнча комиссияга берүү (мурдагы прокурордун жана тергөөчүнүн өздүк иши болгон учурда аны кошо), ошондой эле аларды кароо ушул Жобонун 1-главасында каралган тартипте ишке ашырылат.

